Гуырдзыстоны органон закъон

Ачъарайы Автономон Республикæйы Конституцийы сфидар кæныны фæдыл

  
  Статья 1

Сфидар кæнын Ачъарайы Автономон Республикæйы Уæлдæр Советы ‘рдыгæй 2008 азы 20 февралы райсгæ Ачъарайы Автономон Республикæйы Конституци. 
    Статья 2

Ацы закъон архайын райдайæд 2008 азы 4-æм августæй.  
Гуырдзыстоны президент  Саакъашвили М. 
Тбилис,

2008 азы 15 июль.

№232–рс
Ачъарайы Автономон Республикæйы Конституци 

Ачъарайы Автономон Республикæ, къухдариуæг кæны Гуырдзыстоны Конституцийæ, уый бындурон принциптæй æмæ иумæйагадæймагон аргъдзинæдтæй, бæлвырд кæны  Ачъарайы Автономон Республикæйы Конституцийы. 
Сæр I. 
Иумæйаг уагæвæрдтæ 
    Статья 1. Ачъарайы Автономон Республикæйы статус  
1. Ачъарайы Автономон Республикæ у Гуырдзыстоны æнæфæхицæнгæнгæ территорион иуæг.   
2. Ачъарайы Автономон Республикæйы сконды ис уыцы территори, кæцы «Ачъарайы Автономон Республикæйы тыххæй» Гуырдзыстоны Конституцион закъоны райсты бонæн уæвыд административон арæнты.
3. Ачъарайы Автономон Республикæйы административон арæнты фæивын уадзгæ у Ачъарайы Автономон Республикæйы Уæлдæр Советы инициативы бындурыл Гуырдзыстоны органон закъонæй. Нысангонд инициативы тыххæй Ачъарайы Автономон Республикæйы Уæлдæр Советы уынаффæ райст æрцæудзæн æххæст сконды иуылкъаддæр дыууæ æртыккæгæмы фылдæр хайæ.

4. Ачъарайы Автономон Республикæйы территорийыл архайы Гуырдзыстоны закъондæттынадæй саразгæ паддзахадон хицауады æмæ бынæттон хæдуагдæттæг органтæ.

5. Ачъарайы Автономон Республикæйы Конституци у Ачъарайы Автономон Республикæйы сæйрагдæр закъон. Ачъарайы Автономон Республикæйы алкæцы æндæр барадон акт хъуамæ æмбæлгæ уа Ачъарайы Автономон Республикæйы Конституцийæн. 

   Статья 2. Ачъарайы Автономон Республикæйы хицауады органтæ  
1. Ачъарайы Автономон Республикæйы хицауады органтæ сты:   
а) Ачъарайы Автономон Республикæйы Уæлдæр Совет; 
б) Ачъарайы Автономон Республикæйы хицауад;

в) Ачъарайы Автономон Республикæйы министрад; 
г) Ачъарайы Автономон Республикæйы Уæлдæр æвзарæн къамис;

д) Ачъарайы Автономон Республикæйы министрады бæрнадон уагдон.  
2. Ачъарайы Автономон Республикæйæн бар ис Гуырдзыстоны закъондæттынадмæ гæсгæ сараза æхсæнадон æмæ хисæрмагонд барады юридикон гоймæгтæ.   
Статья 3. Ачъарайы Автономон Республикæйы административон центр 
Ачъарайы Автономон Республикæйы административон центр у Батум.  
Статья 4. Ачъарайы Автономон Республикæйы символтæ 
1. Ачъарайы Автономон Республикæйы тырыса у расткъуым хъуымац пропорцийæ 2/3, кæцыйæн ис авд горизонталон дæргъытæ: 1-3-5-7 дæргъытæ æрвхуыз, фæлæ 2-4-6 дæргъытæ урс хуызы. Тырысайы уæллаг рахиз къуымы æвдыст у Гуырдзыстоны паддзахадон тырыса. Ачъарайы Автономон Республикæйы тырысайы ныв æмбæлгæ у ацы Конституцийæн. 
2. Ачъарайы Автономон Республикæйы герб у уылæнтæгонд цæхгæр геральдикон уарт, центры хæрзчысыл геральдикон уартимæ. Хæрзчысыл геральдикон уартыл тарсырх быдырыл æвдыст у сыгъзæрин дзуары тырысайы хъæд, æвзист арцхæссæг, æвзист кæфхъуындары  марæг, æвзист бæхыл бадæг сыгъзæрин шаравандедон æвзисты барæг – Сыгъдæг Гиорги. Уарты фыццаг хайы цъæх быдырыл æвдыст у сыгъзæрин мæсыг. Уарты дыккаг хайы æрвхуыз быдырыл æвдыст у æртæ сыгъзæрин монетæ – дыууæ иуыл. Ачъарайы Автономон Республикæйы гербы ныв æмбæлгæ у ацы Конституцийæн.  

3. Ачъарайы Автономон Республикæйы тырыса æмæ гербы спайда кæныны фæтк бæрæггонд цæуы Гуырдзыстоны æмæ Ачъарайы Автономон Республикæйы закъондæттынадæй.  
Сæр II. 
Ачъарайы Автономон Республикæйы барлæвæрдтæ, финанстæ æмæ исбон
Статья 5. Ачъарайы Автономон Республикæйы барлæвæрдтæ 

1. Ачъарайы Автономон Республикæйы барлæвæрдтæ бæрæггонд цæуынц Гуырдзыстоны Конституцийæ, «Ачъарайы Автономон Республикæйы тыххæй» Гуырдзыстоны Конституцион закъонæй, Ачъарайы Автономон Республикæйы Конституцийæ, Гуырдзыстоны æмæ Ачъарайы Автономон Республикæйы æндæр закъондæттæн актытæй. 

2. Ачъарайы Автономон Республикæйы сæрмагонд барлæвæрдтæ сты:
а) Ачъарайы Автономон Республикæйы закъæтты æмæ æндæр нормативон актты райсын;  
ბ) Ачъарайы Автономон Республикæйы хицауады структурæйы, барлæвæрды æмæ куыстады фæткы сбæрæг кæнын;  
в) Гуырдзыстоны æмæ Ачъарайы Автономон Республикæйы закъондæттынадæй бæлвырдгонд фæткæй Ачъарайы Автономон Республикæйы бюджетон политикæйы сбæрæг кæнын æмæ сæххæст кæнын, Ачъарайы Автономон Республикæйы бюджеты закъоны райсын æмæ уый æххæст кæныны контроль;  
г) Гуырдзыстоны æмæ Ачъарайы Автономон Республикæйы закъондæттынадæй бæлвырдгонд фæткæй Ачъарайы Автономон Республикæйы исбоны уагдæттын æмæ уынаффæ кæнын;  
д) Гуырдзыстоны æмæ Ачъарайы Автономон Республикæйы закъондæттынадæй бæлвырдгонд фæткæй Ачъарайы Автономон Республикæйы исбонады уæвæг зæххы, хъæды æмæ доны ресурсты уагдæттын æмæ уынаффæ кæнын;  
е) Гуырдзыстоны æмæ Ачъарайы Автономон Республикæйы закъондæттынадæй бæлвырдгонд фæткæй Ачъарайы Автономон Республикæйы тыгъдадæй-территорион спълан кæнын æмæ райрæзт;  
ж) Автономон Республикæйы нысаниуæгон  автомобилон фæндæгты æмæ æндæр инфраструктурæйы уагдæттын;  
з) Автономон Республикæйы нысаниуæгон ахуырадон, зонадон куысты, сфæлдыстадон æмæ спортивон уагдæтты саразын, уагдæттын æмæ фарсхæцынад; 

и) Гуырдзыстоны æмæ Ачъарайы Автономон Республикæйы закъондæттынадæй бæлвырдгонд фæткæй Ачъарайы Автономон Республикæйы хорзæхты æмæ цытджын хуындадты бæлвырд кæнын æмæ адæттын;  
к) Ачъарайы Автономон Республикæйы архивон куыстады уаг дæттын.  
3. Ачъарайы Автономон Республикæ æххæст кæны æндæр барлæвæрдты экономикæйы, хъæууон хæдзарады, туризмы, æнæниздзинады æмæ социалон хъахъхъæды, рухсады, культурæйы, спорты æмæ æвзонгадон политикæйы, алфæмблай хъахъхъæды сферæйы, кæцы Гуырдзыстоны закъондæттынадæй нæ хауы паддзахадон хицауады сæрмагонд барлæвæрдтæм кæнæ бынæттон хæдуагдæттынады эксклюзивон хи барлæвæрдмæ æмæ кæцыйы сæххæст кæнын Гуырдзыстоны закъондæттынадæй рацухгонд нæ цæуы Ачъарайы Автономон Республикæйы барлæвæрдæй.
4. Ачъарайы Автономон Республикæ æххæст кæны  паддзахады ‘рдыгæй закъонæй сбæлвырдгонд барлæвæрдты.  
Статья 6. Ачъарайы Автономон Республикæйы финансон автономи æмæ исбон  
1. Ачъарайы Автономон Республикæ Гуырдзыстоны закъонæй сбæлвырдгонд фæлгæтты пайда кæны финансон автономийæ.  
2. Ачъарайы Автономон Республикæйæн ис исбон, кæцыйы формиркæныны фæтк бæрæггонд цæуы Гуырдзыстоны закъондæттынадæй.  
Статья 7. Ачъарайы Автономон Республикæйы бюджет
1. Уæлдæр Совет æрвылазæн æххæст сконды фылдæр хайæ райсы Ачъарайы Автономон Республикæйы бюджеты тыххæй закъоны.   
2. Æрмæст хицауады сæрдар у æххæстбарджын Уæлдæр Советæн бавдиса Ачъарайы Автономон Республикæйы бюджеты проекты. Хицауады сæрдар иннæ бюджетон азы бюджеты проекты Уæлдæр Советæн бавдисдзæн бюджетон азы кæронмæ иуыл фæстæдæр 2 мæймæ. Бюджеты закъоны проектимæ иумæ Уæлдæр Советæн хъуамæ бавдыст æрцæуа хицауады доклад цæугæ азы бюджеты сæххæст кæныны цыды тыххæй. Бюджеты сæххæсты афæдзон хыгъдлæвæрды хицауад Уæлдæр Советæн бавдисдзæн бюджетон азы фæудæй иуылфæстæдæр æртæ мæймæ.
3. Хицауады сæрдары æнæразыдзинадæй æнæруадзгæ у бюджеты закъоны проектмæ ивддзинæдтæ бахæссын. Хицауады сæрдарæн йæ бон у æрдома Уæлдæр Советæй уæлæмхас хæрдзтæ скæнын, кæд бацамондзæн сæ бамбæрзыны амалдзинады.     
4. Закъонпроект, кæцы сайы цæугæ бюджетон азы бюджеты хæрдзты фылдæр кæныны, æфтиæгты фæкъаддæр кæныны кæнæ Ачъарайы Автономон Республикæйы ‘рдыгæй ног финансон хæслæвæрдты райсын, Уæлдæр Советæн гæнæн ис райса æрмæст хицауады сæрдары разыдзинады фæстæ, фæлæ фидæны бюджетон азæй закъонпроект – хицауады сæрдары разыдзинадæй кæнæ хицауады сæрдары ‘рдыгæй Уæлдæр Советæн бавдыстгонд сæйраг бæрæггæнæнты æмæ æрдæмадты документы фæлгæтты.
  5. Кæд Уæлдæр Совет нæ райсдзæн бюджет ног бюджеты азы райдыды агъоммæ, уæд хæрдзтæ æмбæрзт æрцæудзысты закъонæй сбæлвырдгонд фæткæй, раззаг азы бюджетмæ гæсгæ.  
6. Бюджеты Уæлдæр Советæн æмбæлгæ цæугæ фæрæзты фæкъаддæр кæнын раззаг азы бюджетон фæрæзты бæрцимæ абаргæйæ гæнæн ис æрмæст Уæлдæр Советы развæлгъау радзыдзинадæй.  
7. Бюджеты закъоныл Ачъарайы Автономон Республикæйы Конституцийы 19-æм статьяйæ сбæлвырдгонд фæткæй къух æрфыссы æмæ рапарахат кæны Ачъарайы Автономон Республикæйы хицауады сæрдар. 
8. Ачъарайы Автономон Республикæйы бюджеты саразын æмæ æркасты фæтк бæрæггонд цæуы Гуырдзыстоны æмæ Ачъарайы Автономон Республикæйы закъондæттынадæй.   
Сæр III. 
Ачъарайы Автономон Республикæйы Уæлдæр Совет  
 Статья 8. Уæлдæр Советы статус   
1. Ачъарайы Автономон Республикæйы Уæлдæр Совет у Ачъарайы Автономон Республикæйы уæлдæр бæрнадон орган, кæцы Ачъарайы Автономон Республикæйы барлæвæрдты фæлгæтты æххæст кæны закъондæттæн куыстады, контроль кæны Ачъарайы Автономон Республикæйы хицауады æмæ æххæст кæны Гуырдзыстоны æмæ Ачъарайы Автономон Республикæйы закъондæттынадæй бæрæггонд æндæр барлæвæрдты.   
2. Уæлдæр Советы мидæгон организаци æмæ куыстады фæтк бæрæггонд цæуы Ачъарайы Автономон Республикæйы Конституцийæ æмæ Уæлдæр Советы регламентæй. Уæлдæр Советы регламенты Уæлдæр Советы уæнджы, къамитеты кæнæ фракцийы инициативы бындурыл æххæст сконды фылдæр хайæ райсы Уæлдæр Совет. Регламентæн ис Ачъарайы Автономон Республикæйы закъоны тых æмæ йыл къух æрфыссы æмæ йæ рапарахат кæны Уæлдæр Советы сæрдар. 
Статья 9. Уæлдæр Советы æвзæрстытæ 
1. Уæлдæр Совет конд у Ачъарайы Автономон Республикæйы территорийыл регистрацигонд æвзарæн бары уæвæг Гуырдзыстоны æмбæстоны ‘рдыгæй æппæтон, сæрибар, æмбарады æмæ комкоммæ æвзарæн бары бындурыл сусæг халæппæрстæй 4 азы æмгъуыдæй пропорцион системæйæ æвзæрст 21 депутатæй. 
2. Уæлдæр Советы радон æвзæрстытæ уагъд цæуы Уæлдæр Советы барлæвæрды æмгъуыды фæуды къæлиндарон азы октябры фæстаг сабаты. Кæд расидгæ у хæстон уавæр кæнæ Гуырдзыстоны æнæхъæн территорийыл кæнæ Ачъарайы Автономон Республикæйы территорийыл расидгæ у уæлрадон уавæр, Уæлдæр Советы æвзæрстытæ уагъд цæуы уæлрадон кæнæ хæстон уавæры аивдæй 60 боны æмгъуыдмæ. Æвзæрстытæ Гуырдзыстоны органон закъонæй сбæлвырдгонд фæткæй æвзæрстыты агъоммæ иуылфæстæдæр 60-æм боны нысан кæны Гуырдзыстоны президент. 

3. Уæлдæр Советы уæнгæй гæнæн ис æвзæрст æрцæуа  æвзарæн бары уæвæг Гуырдзыстоны æмбæстаг 25 азы карæй, кæцы Гуырдзыстоны царди 5 азы уæддæр. Уæлдæр Советы уæнгæй нæй гæнæн æвзæрст æрцæуа уыцы гоймаг, кæцыйæн тæрхондоны аскъуыддзагмæ гæсгæ ис сæрибары цухдзинад.  

4. (Ист у - 17.07.2020, №7066).

5. Уæлдæр Советы æвзæрсты фæтк бæрæггонд цæуы Гуырдзыстоны æмæ Ачъарайы Автономон Республикæйы закъондæттынадæй.

6. Уæлдæр Советы æвзæрстыты хатдзæгон акты Гуырдзыстоны æмæ Ачъарайы Автономон Республикæйы закъондæттынадæй сбæлвырдгонд фæткæй аразы Ачъарайы Автономон Республикæйы Уæлдæр Советы къамис.
Гуырдзыстоны 2020 азы 17 июлы органон закъон №7066 – веб-фарс, 20.07.2020аз. 
Статья 10. Уæлдæр Советы фыццаг рабадт  
1. Ногæвзæрст Уæлдæр Советы фыццаг рабадт уагъд цæуы æвзæрстытæй иуылфæстæдæр иу мæймæ æмæ йæ снысан кæны Гуырдзыстоны президент.

2. Уæлдæр Советы фыццаг рабадт байгом вæййы, кæд рабадтыл уæвы Уæлдæр Советы æххст сконды фылдæр хай. Ацы моментæй барлæвæрд урæд цæуы раззаг æрсидты Уæлдæр Советæн. Уæлдæр Совет æххæст барлæвæрды исы Уæлдæр Советы уæнгты иуылкъаддæр дыууæ æртыккæгæмы барлæвæрды банымады моментæй.
Статья 11. Ачъарайы Автономон Республикæйы Уæлдæр Советы уæнг
1. Ачъарайы Автономон Республикæйы Уæлдæр Советы уæнг пайда кæны сæрибар мандатæй æмæ уый акæнын æнæруадзгæ у.  

2. Уæлдæр Советы уæнгæн бар ис æвдисæндзырд ма радта уыцы факты тыххæй, кæцыйы уый æвджид бакодтой, куыд Уæлдæр Советы уæнг.

 3. Ифтонггонд сты Уæлдæр Советы уæнджы барлæвæрдты æнæбафæстиатæй сæххæст кæныны уавæртæ.

 4. Уæлдæр Советы уæнгæн бар нæй куса исты æндæр куыстбынаты æхсæнадон куыстуаты  кæнæ æххæст кæна амалиуæгон куыстады. Уæлдæр Советы уæнг гæнæн ис æххæст кæна æхсæнадон куыстады. Уæлдæр Советы уæнг гæнæн ис æххæст кæна зонадон, педагогон æмæ аивадон куыстады, кæд ацы куыст нæ хауы административон функциты æххæст кæнынæн.

5. Уæлдæр Советы уæнджы барлæвæрдты нымады кæнæ æмгъуыдæй раздæр  æрурæды фарстæйы скъуыддзаг кæны Уæлдæр Совет. Уæлдæр Советы ацы уынаффæ гæнæн ис хъастгонд æрцæуа тæрхондоны Гуырдзыстоны закъондæттынадæй сбæлвырдгонд фæткæй.    
6. Уæлдæр Советы уæнгæн барлæвæрд æмгъуыдæй раздæр урæд æрцæудзæн, кæд уый:  

а) Уæлдæр Советмæ бадæтдзæн сæрмагонд курдиат барлæвæрды æрурæды тыххæй; 

б) ахсы статусимæ иумæнæбадгæ куыстбынат кæнæ æххæст кæны иумæнæбадгæ куыстады;  
в) радон сессийы дæргъы æнæрайсгæ æфсонæй нæ уæвыди радон рабадтыл æмбисæй фылдæрхатт;

г) закъонон тыхы бацæугæ тæрхондоны скъуыддзагæй нымад у аххосджын; 

д) тæрхондоны скъуыддзагæй нымад у фарсхæцыны райсæгæн æмæ уæвы аккаг стационарон медицинон уагдоны, тæрхондон æй банымадта æбæрæг сæфтыл кæнæ амæлæгыл;

е) амарди;
ж) фесафдзæни Гуырдзыстоны æмбæстонады;  
з) дæлбариуæг кæны барлæвæрды уромыны Гуырдзыстоны Конституцион тæрхондоны аскъуыддзагæй.   
7. Ачъарайы Автономон Республикæйы Уæлдæр Советы уæнджы барлæвæрды æмгъуыдæй раздæр урæды фæтк бæрæггонд цæуы Уæлдæр Советы регламентæй.  

8. Ачъарайы Автономон Республикæйы Уæлдæр Советы уæнг исы закъондæттынадæй сбæлвырдгонд мызды. 

Статья 12. Уæлдæр Советы сæрдар æмæ сæрдары хæдивæг  
1. Уæлдæр Совет йæ барлæвæрды æмгъуыдæй, регламентæй сбæлвырдгонд фæткæй, сусæг халæппæрстæй, æххæст сконды фылдæр хайæ æвзары Ачъарайы Автономон Республикæйы Уæлдæр Советы сæрдар æмæ Уæлдæр Советы сæрдары хæдивæг.

2. Уæлдæр Советы сæрдар разамынд кæны Уæлдæр Советы куыстæн, ифтонг æй кæны хъуыдыйы сæрибарæй равдисын, къух фыссы Уæлдæр Советы ‘рдыгæй райсгæ барадон акттыл, æххæст кæны регламентæй бæрæггонд æндæр барлæвæрдты. Уæлдæр Советы сæрдар регламентæй сбæлвырдгонд фæткæй æххæст кæны æппæт административон функциты Уæлдæр Советы бæстыхайы. 

3. Уæлдæр Советы сæрдары хæдивæг æххæст кæны сæрдары хæстæ уый нæуæвынады рæстæджы кæнæ закъондæттынадæй аскъуыддзаггонд æндæр цауты, афтæ-ма уый хицæнгонд хæслæвæрдты.  
 Статья 13. Уæлдæр Советы бюро, комитеттæ æмæ фракцитæ  
1. Уæлдæр Советы куысты организацийæн арæзт цæуы Уæлдæр Советы бюро, кæцыйы сконды уæвынц Уæлдæр Советы сæрдар, Уæлдæр Советы сæрдары хæдивæг, Уæлдæр Советы комитетты æмæ Уæлдæр Советы фракциты сæрдæрттæ.

2. Закъондæттæн фарстæты развæлгъау бацæттæ кæныны, уынаффæты сæххæст кæнынæн къухарæзты, Уæлдæр Советы раз хыгъдлæвæрд органты куыстады контролы нысанæй Уæлдæр Советы конд цæуы комитеттæ. 
3. Уæлдæр Советы уæнгтæ гæнæн ис баиу уой Уæлдæр Советы фракцийы регламентæй сбæлвырдгонд фæткæй. Фракцийы уæнгты нымæц ма хъуамæ уа æртæйæ къаддæр. Иу политикон партийы бавдыстæй æвзæрст Уæлдæр Советы уæнгтæн бар нæй скæной иуæй фылдæр фракци. Уæлдæр Советы фракцийы скæнын æмæ куыстады фæтк, уый бартæ бæрæггонд цæуынц Уæлдæр Советы регламентæй.  

 Статья 14. Уæлдæр Советы рæстæгмæ къамис 
1. Уæлдæр Советы регламентмæ гæсгæ цауты Уæлдæр Советы арæзт цæуы рæстæгмæ къамис.  
2. Рæстæгмæ къамисы Уæлдæр Советы фракцитæ бавдыстгонд хъуамæ уой фæйнæ иу уæнгæй уæддæр. Рæстæгмæ къамисы опозицийы минæвæрттæ ма хъуамæ уой къамисы уæнгты иумæйаг бæрцы æмбисæй къаддæр.  
3. Рæстæгмæ къамисы домынадæй уый рабадтыл уæвын, афтæ-ма фарсты раиртасынæн хъæугæ документты æмæ информацийы бавдисын æнæмæнгхъæугæ у Ачъарайы Автономон Республикæйы органты минæвæрттæн.  
   Статья 15. Уæлдæр Советы уæнджы фарста æмæ интерпелляци  
1. Уæлдæр Советы уæнг æххæстбарджын у фарста бахæсса Ачъарайы Автономон Республикæйы хицауадмæ, хицауады уæнгмæ, Уæлдæр Советы раз хыгъдлæвæрдхæсджын æндæр органмæ, Ачъарайы Автономон Республикæйы территорийыл уæвæг паддзахадон æмæ бынæттон хæдуагдæттæг органмæ. Уæлдæр Советы уæнджы фарстæн рæстæгыл æмæ æххæст дзуапп раттын алкæмæн æнæмæнгхъæугæ у.
2. Уæлдæр Советы фракцийæн, Уæлдæр Советы уæнгты иуылкъаддæр æртæлæгон къордæн бар ис интерпелляцийы фæткæй фарст бахæссын Ачъарайы Автономон Республикæйы хицауадмæ, Уæлдæр Советы раз хыгъдлæвæрдхæсджын æндæр органмæ, хицауады уæнгмæ, кæцы хæсджын у дзуапп ратта æрывæрд фарстæйæн Уæлдæр Советы рабадтыл. Дзуапп гæнæн ис суа Уæлдæр Советы æркасты темæ. 
   Статья 16. Уæлдæр Советы сесси æмæ рабадт 

1. Уæлдæр Совет йæхи бармæ гæсгæ æмбырд кæны радон сессийыл афæдзы мидæг дыууæ хатт. Уалдзыгон сесси байгом вæййы мартъийы мæйы фыццаг дыццæджы æмæ æхгæд цæуы июны æртыккаг цыппæрæмы, фæлæ фæззыгон сесси байгом вæййы сентябры фыццаг дыццæджы æмæ æхгæд цæуы декабры æртыккаг цыппæрæмы.   
2. Уæлдæр Советы сæрдар  Ачъарайы Автономон Республикæйы хицауады сæрдары, Уæлдæр Советы уæнгты иуылкъаддæр иу æртыккаг хайы фыст домынадæй кæнæ сæрмагонд инициативæй, сесситы ‘хсæны периоды æрсиды Уæлдæр Советы æнæрадон сессийы, фæлæ радон сессийы цыды рæстæджы та – æнæрадон рабадты. Кæд фыстæй домынады бавдыстæй 48 сахаты дæргъы æрсидты акт лæвæрд не рцыд, уæд Уæлдæр Совет йæхи регламентмæ гæсгæ æмбырд кæны иннæ 48 сахаты дæргъы. Ахæм цауы, Уæлдæр Советы рабадты ауадздзæн Уæлдæр Советы сæрдары хæдивæг.
3. Фыстæй домынады æнæрадон сессийы кæнæ рабадты æрсидыны тыххæй æфтыд цæуы æркæсинаг фарстæты номхыгъд.   
4. Уæлдæр Советы æнрадон сесси æмæ рабадт уагъд цæуы æрмæст инициаторы ‘рдыгæй æрдомгæ боны фæткæй æмæ æхгæд цæуы йæ фæуынæй.  
5. Уæлдæр Советы рабадтытæ уагъд цæуынц æргом. Уæлдæр Советы уæнгты фылдæр хайæ, фæлæ иуылкъаддæр æххæст сконды иу æртыккæгæмы, исы уынаффæйад хицæнгонд фарстæты æркасты тыххæй рабадты кæнæ рабадты хай æхгæдæй расидты тыххæй. Уынаффæйад рабадты кæнæ уый хайы æхгæды фæдыл æркастгонд цæуы æмæ райст уыдзæн æхгæд фæткæй. Уæлдæр Советы гом рабадты протокол æргом у.    

6. Уæлдæр Советы рабадты хал æппарын у гом кæнæ сусæг. Хал æппарын гом у, Ачъарайы Автономон Республикæйы Конституцийæ кæнæ закъондæттæн акттæм гæсгæ цауты йеддæмæ. 
7. Уæлдæр Советы ‘рдыгæй кæнæ уый хайадистæй снысангонд куысты бынаты гоймаг æххæстбарджын у, фæлæ домынады цауы хæсджын у бацæуа Уæлдæр Советы, уый комитеты æмæ къамисы рабадтытæм, дзуапп радта рабадтытыл æрывæрд фарстæтыл æмæ бавдиса саразгæ куыстады хыгъдлæвæрд. Ахæм куысты бынаты гоймагмæ  хъуамæ æрдомынады цауы байхъуса Уæлдæр Совет, комитет кæнæ къамис.   
Статья 17. Уæлдæр Советы барлæвæрдтæ 
Ачъарайы Автономон Республикæйы Уæлдæр Совет:  
а) райсы Ачъарайы Автономон Республикæйы Конституцийы æмæ Ачъарайы Автономон Республикæйы æндæр закъæтты;   
б) сфидар кæны Ачъарайы Автономон Республикæйы хицауады;

в) æххæстбарджын у æххæст сконды фылдæр хайæ æнæууæнкдзинад расида Ачъарайы Автономон Республикæйы хицауады; 

г) бæлвырд кæны Ачъарайы Автономон Республикæйы хорзæхты æмæ кады хуындад;

д) æххæст кæны Гуырдзыстоны Конституцийæ, «Ачъарайы Автономон Республикæйы тыххæй» Гуырдзыстоны Конституцион закъонæй, Гуырдзыстоны закъондæттынадæй, Ачъарайы Автономон Республикæйы Конституцийæ æмæ Гуырдзыстоны æмæ Ачъарайы Автономон Республикæйы закъондæттынадæй бæрæггонд æндæр барлæвæрдты.  

   Статья 18. Закъонсфæлдыстад æмæ уынаффæты райсыны фæтк  
1. Ачъарайы Автономон Республикæйы Уæлдæр Советы закъондæттæн инициативы бар ис: Ачъарайы Автономон Республикæйы хицауады сæрдарæн, Уæлдæр Советы уæнгæн, Уæлдæр Советы комитетæн, Уæлдæр Советы фракцийæн, Ачъарайы Автономон Республикæйы территорийы регистрацигонд иуылкъаддæр 2 000 æвзарæгæн.    
2. Ачъарайы Автономон Республикæйы закъон райстыл нымад цæуы, кæд йæ фарс рахæцдзæн уым уæвджыты фылдæр хай, фæлæ иуылкъаддæр Уæлдæр Советы æххæст сконды иу æтыккæгæм хай, кæд ацы Конституцийæ нæу бæрæггонд закъоны райсты æндæр фæтк.  

3. Уæлдæр Советы æндæр уынаффæйад райстыл нымад цæуы, кæд йæ фарс рахæцдзæн уым уæвджыты фылдæр хай, фæлæ иуылкъаддæр Уæлдæр Советы æххæст сконды иу æтыккæгæм хай, кæд ацы закъондæттынадæй нæу бæрæггонд уынаффæты райсты æндæр фæтк.  

   Статья 19. Закъоны къухæрфыст æмæ рауагъд
1. Уæлдæр Советы ‘рдыгæй райстгонд закъон 5 боны æмгъуыдæй къух æрфыссын  æмæ рауагъды тыххæй лæвæрд цæуы Ачъарайы Автономон Республикæйы хицауады сæрдармæ. 

2. Ачъарайы Автономон Республикæйы закъоны, Ачъарайы Автономон Республикæйы Конституцийы йеддæмæ, Ачъарайы Автономон Республикæйы хицауады сæрдар къух æрфыссы æмæ йæ рапарахат кæны 10 боны æмгъуыдмæ кæнæ йæ фиппаинæгтимæ раздахы Уæлдæр Советæн.  
3. Кæд Ачъарайы Автономон Республикæйы хицауады сæрдар фиппаинæгтимæ раздахдзæн закъоны, Уæлдæр Совет хал æппары Ачъарайы Автономон Республикæйы хицауады сæрдары фиппаинæгтыл. Фиппаинæгты райсынæн фаг у хъæлæсты уыйас бæрц, кæцы закъоны фыццаг райстæн у сфидаргонд. Кæд фипаинæгтæ райсгæ у, закъоны фæстаг редакци 5 боны æмгъуыдæй лæвæрд цæуы Ачъарайы Автономон Республикæйы хицауады сæрдарæн, кæцы 5 боны æмгъуыдмæ къух æрфыссы æмæ йæ рапарахат кæны. 
4. Кæд Уæлдæр Совет нæ райста Ачъарайы Автономон Республикæйы хицауады сæрдары фиппаинæгтæ, халæппæрст цæуы закъоны фыццаг редакцийæн. Закъоны фыццаг редакцийს райстæн хъæугæ у Уæлдæр Советы æххæст сконды фылдæр хайы фарсхæцынад. Уæлдæр Советы ‘рдыгæй райстгонд закъоны фæстаг редакци 5 боны æмгъуыдæй лæвæрд цæуы Ачъарайы Автономон Республикæйы хицауады сæрдарæн, кæцы йыл 5 боны æмгъуыдмæ къух æрфыссы æмæ йæ рапарахат кæны. 

5. Кæд Ачъарайы Автономон Республикæйы хицауады сæрдар ацы статьяйы 2-аг пунктæй сфидаргонд æмгъуыдмæ не ‘рфысдзæн къух закъоныл æмæ нæдæр  мотивацигонд фиппаинæгтимæ раздахдзæн уый Уæлдæр Советæн кæнæ ацы статьяйы 3-аг æмæ 4-æм пунктæй сфидаргонд æмгъуыдмæ къух не ‘рфысдзæн æмæ йæ нæ рапарахат кæндзæн закъоны, уæд уый æмгъуыды фæудæй 5 боны æмгъуыдмæ къух æрфыссы æмæ йæ рапарахат кæны Уæлдæр Советы сæрдар. 

6. Закъон йæ тыхы бацæуы официалон органы йæ рапарахатæй 10-æм боны, кæд ацы закъонæй æндæр æмгъуыд нæй сбæлвырдгонд.  
   Статья 20. Уæлдæр  Советы барлæвæрдты баурæд  
1. Ачъарайы Автономон Республикæйы Уæлдæр Советы барлæвæрд урæд цæуы ногæвзæрст Уæлдæр Советы барлæвæрды банымадæй кæнæ Уæлдæр Советы ссæрибар кæныны фæдыл Гуырдзыстоны президенты бардзырд йæ тыхы бацыдæй.  
2. Уæлдæр Советы ссæрибар кæныны цауы уый æмæ Ачъарайы Автономон Республикæйы хицауады барлæвæрдты æххæст кæны Гуырдзыстоны президенты ‘рдыгæй снысангонд рæстæгмæ паддзахадон совет. Рæстæгмæ паддзахадон Советы барлæвæрд урæд цæуы ногæвзæрст Уæлдæр Советы барлæвæрды банымадæй.     
3. Рæстæгмæ паддзахадон советы ‘рдыгæй райстгонд закъонæн хъæугæ у Уæлдæр Советы ‘рдыгæй сфидар кæнын уый барлæвæрды банымадæй иу мæйы æмгъуыдмæ. Кæд Уæлдæр Совет нысангонд æмгъуыды не сфидар кæндзæн закъоны, уæд уый тыхсæфтыл нымад æрцæудзæн.  
4. Уæлдæр Советы ссæрибар кæныны цауы æнæрадон æвзæрстытæ уагъд цæуы ссæрибарæй иуылраздæр 60-æм боны æмæ иуылфæстæдæр 90-æм боны. Уæлдæр Советы æнæрадон æвзæрстытæ иуылфæстæдæр 60-æм боны æвзæрстыты агъоммæ нысан кæны Гуырдзыстоны президент.  

Сæр IV. 
Ачъарайы Автономон Республикæйы хицауад
   Статья 21. Ачъарайы Автономон Республикæйы хицауад  
1. Ачъарайы Автономон Республикæйы хицауад у Ачъарайы Автономон Республикæйы Уæлдæр æххæстгæнæг орган.  
2. Хицауад хыгъдлæвæрдхæсджын у Гуырдзыстоны президенты, Гуырдзыстоны хицауады  æмæ Ачъарайы Автономон Республикæйы Уæлдæр Советы раз.  
3. Хицауад конд у хицауады сæрдар æмæ министртæй.  
4. Хицауады уæнгæн бар нæй ахса æндæр куысты бынат, уый йеддæмæ партион, кондадон куыстады, иса мызд æндæр куыстады тыххæй, зонадон, педагогон кæнæ аивадон куыстады йеддæмæ.   
5. Хицауады структура, æххæстбардзинад æмæ куыстады фæтк бæрæггонд цæуы Ачъарайы Автономон Республикæйы Конституцийæ æмæ Ачъарайы Автономон Республикæйы закъонæй, кæцыйы проект Уæлдæр Советæн бавдисдзæн Ачъарайы Автономон Республикæйы хицауады сæрдар.    
   Статья 22. Ачъарайы Автономон Республикæйы хицауады сæрдар   
1. Ачъарайы Автономон Республикæйы хицауады сæрдар у Ачъарайы Автономон Республикæйы уæлдæр бынаты гоймаг æмæ æвдисы Ачъарайы Автономон Республикæйы.  
2. Ачъарайы Автономон Республикæйы хицауады сæрдар:

а) къухдариуæг кæны Ачъарайы Автономон Республикæйы хицауадæн;  
б) закъондæттынадæй сбæлвырдгонд фæткæй нысан кæны  æмæ ссæрибар кæны Ачъарайы Автономон Республикæйы министрты;  
в) Гуырдзыстоны æмæ Ачъарайы Автономон Республикæйы закъондæттынадæй сбæлвырдгонд фæткæй бардзырд дæтты Ачъарайы Автономон Республикæйы исбонæн; 
г) Ачъарайы Автономон Республикæйы Уæлдæр Советæн бавдисдзæн Ачъарайы Автономон Республикæйы бюджеты проекты;  
д) æххæст кæны министрты куыстады координацийы æмæ контролы;  
е) къух æрфыссы барадон акттыл;    
ж) йæхи барлæвæрдты фæлгæтты ратдзæн индивидуалон барадон акты - бардзырды, сæххæст кæны æххæст административон функциты хицауады бæстыхайы;  
з) æххæст кæны «Ачъарайы Автономон Республикæйы тыххæй» Гуырдзыстоны Конституцион закъонæй, Ачъарайы Автономон Республикæйы Конституцийæ, Гуырдзыстоны æмæ Ачъарайы Автономон Республикæйы закъондæттынадæй бæрæггонд æндæр барлæвæрдты. 
3. Ачъарайы Автономон Республикæйы хицауады сæрдар хыгъдлæвæрдхæсджын у Ачъарайы Автономон Республикæйы хицауады куыстады Гуырдзыстоны президенты, Гуырдзыстоны хицауады æмæ  Ачъарайы Автономон Республикæйы Уæлдæр Советы раз. Уый афæдзы мидæг иухатт Уæлдæр Советæн бавдисы хыгъдлæвæрд хицауады куыстады тыххæй.  

 Статья 23. Хицауады сфидар кæнын  
1. Ногæвзæрст Уæлдæр Советы барлæвæрдты банымадæй кæнæ Ачъарайы Автономон Республикæйы хицауады барлæвæрдты бауромынæй 2 къуырийы æмгъуыдмæ Гуырдзыстоны президент Уæлдæр Советмæ бавдыстгонд политикон субъекттимæ консультацийы фæстæ Уæлдæр Советы сфидар кæнынæн бавдисдзæн Ачъарайы Автономон Республикæйы хицауады сæрдары кандидатурæйы æмæ хицауады сæрдарады кандидаты ‘рдыгæй загъд министрты кандидатурæты. Ачъарайы Автономон Республикæйы хицауады сфидар кæнынæн хал æппардзысты иумæ. Ачъарайы Автономон Республикæйы хицауады сфидаргондыл нымад цæуы, кæд уымæн йæ фарс рахæцдзæн Уæлдæр Советы æххæст сконды фылдæр хай.
2. Кæд Уæлдæр Совет 2 къуырийы æмгъуыдмæ не сфидар кæндзæн хицауады, Гуырдзыстоны президент 2 къуырийы æмгъуыдмæ Уæлдæр Советы сфидар кæнынæн бавдисдзæн хицауады уыцы кæнæ æндæр сконды, кæцыйы сфидар кæнынæн халæппæрст уыдзæн 2 къуырийы æмгъуыдмæ.    

3. Кæд Уæлдæр Совет фæд-фæдыл дыууæ хатты не сфидар кæндзæн хицауады, Гуырдзыстоны президент Парламенты разыдзинадæй арвитдзæн Уæлдæр Советы æмæ снысан кæндзæн Уæлдæр Советы æнæрадон æвзæрстыты.   
   Статья 24. Æнæууæнкдзинады расидын 
1. Уæлдæр Совет æххæстбарджын у æнæууæнкдзинад расида хицауадæн.  
2. Æнæууæнкдзинады расидыны фарста бахæссыны бар ис Уæлдæр Советы æххæст сконды иуылкъаддæр иу æртыккæгæм хайæн.    
3. Уæлдæр Советы ‘рдыгæй хицауадæн æнæууæнкдзинады расидыны фарста бахæссынæй иуылраздæр 7 æмæ иуылфæстæдæр 21 боны Уæлдæр Совет æххæст сконды фылдæр хайæ æнæууæнкдзинад расиды хицауадæн.  
4. Кæд Уæлдæр Совет æнæууæнкдзинады фарстæйы бахасты фæстæ нæ расиддзæн хицауады æнæууæнкдзинады, æнæруадзгæ у Уæлдæр Советы уыцы уæнгты ‘рдыгæй иннæ 6 мæйы дæргъы æнæууæнкдзинады фарста бахæссын. 
   Статья 25. Хицауады барлæвæрдты бауромын  
1. Хицауадæн барлæвæрд урæд цæуы:  
а) ногæвзæрст Уæлдæр Советы барлæвæрдты банымадæй;  
б) Уæлдæр Советы ‘рдыгæй æнæууæнкдзинады расидынæй;  
в) хицауады сæрдары куыстуæгъдæй кæнæ уый барлæвæрды æндæрхуыз бауромынæй;   
г) Уæлдæр Советы ауагъдæй. 
2. Ацы статьяйы «а», «б» æмæ «в» дæлпункттæй æркастгонд цауты хицауад æххæст кæны йæ барлæвæрдты хицауады ног сконды сфидармæ.  

3. Ацы статьяйы фыццаг пункты «г» дæлпунктæй æркастгонд цауы хицауады барлæвæрдты æххæст кæны Гуырдзыстоны президенты ‘рдыгæй снысангонд рæстæгмæ паддзахадон совет.  
   Статья 26. Хицауады сæрдары барлæвæрдты бауромын  
Хицауады сæрдары барлæвæрд урæд цæуы:   
а) куыстуæгъдæй;  

б) фæзианæй; 
в) уый ‘рдæм тæрхондоны аххосгæнæн скъуыддзаг закъонон тыхы бацыдæй;  
г) Ачъарайы Автономон Республикæйы хицауады барлæвæрдты баурæдæй;  
д) Ачъарайы Автономон Республикæйы Конституцийы 21-æм статьяйы 4-æм пунктæй æркастгонд цауы; 

е) æвзарæн барты фесафынæй. 
   Статья 27. Ачъарайы Автономон Республикæйы министрадтæ  

1. Ачъарайы Автономон Республикæйы министрад уыдзæн Ачъарайы Автономон Республикæйы Конституцийæ бæрæггонд сферæты хицауиуæгады æххæсткæныны ифтонгадæн æмæ уымæн къухдариуæг кæны министр. 
2. Ачъарайы Автономон Республикæйы министрадтæ гæнæн ис уой: рухсады, культурæйы, спорты, хъæууон хæдзарады, алфæмблайы хъахъхъæныны, финансты, экономикæйы, инфраструктурæйы, æнæниздзинады æмæ социалон хъахъхъæды сферæты.  
3. Министрад хыгъдлæвæрдхæсджын у хицауады раз.  
Сæр V. 
Ачъарайы Автономон Республикæйы Конституцийы райсын æмæ æркæсын  
   Статья 28. Ачъарайы Автономон Республикæйы Конституцийы райсыны æмæ æркæсыны фæтк  
1. Ачъарайы Автономон Республикæйы Конституци райсдзæн æмæ æркæсдзæн Ачъарайы Автономон Республикæйы Уæлдæр Советы æххæст сконды дыууæ æртыккæгæм фылдæр хайы фарсхæцынадæй æмæ йæ тыхы бацæуы уый сфидар кæныны фæдыл куыддæр Гуырдзыстоны органон закъон йæ тыхы бацæуы.  
2. Конституцион закъоны проекты бавдысты бар ис хицауады сæрдарæн, Уæлдæр Советы æххæст сконды æмбисæй фылдæрæн æмæ Ачъарайы Автономон Республикæйы территорийыл регистрацигонд иуылкъаддæр 20 000 æвзарæгæн.    
3. Конституцион закъоны проекты бавдисын Уæлдæр Советы, кæцы парахат кæны уый æппæтон-адæмон æркæсынæн. Уæлдæр Советы Конституцион закъоны проекты æркаст райдайы йæ рапарахатæй æртæ къуырийы фæстæ. 
4. Конституцион закъоны сфидар кæныны нысанæй Гуырдзыстоны органон закъоны проектимæ иумæ бавдыст æрцæудзæн Гуырдзыстоны Парламентæн. 
 
Ачъарайы Автономон Республикæйы тырыса

Ачъарайы Автономон Республикæйы герб

